
DEKLARATË PËR SHTYP1 
 

 
MBI NDËRHYRJET E BANKËS SË SHQIPËRISË NË TREGUN E PARASË DHE ATË 

VALUTOR GJATË TREMUJORIT TË KATËRT TË VITIT 2003 
 

31 MARS 2004 
 
1. NDËRHYRJET NË TREGUN E PARASË. 

 
1.1 Operacionet e tregut të hapur.  
 
Situata e likuditetit në javën e fundit të tremujorit të katërt të vitit 2003 u karakterizua 

nga një ulje e përkohëshme. Megjithatë, duke ju referuar të dhënave mesatare ditore, gjendja e 
likuiditetit të bankave gjatë tremujorit të katërt ka qenë në nivel më të lartë se tremujorin e tretë.  

Ndërhyrjet për manaxhimin e likuiditetit u bënë kryesisht nëpërmjet instrumentit kryesor 
të Bankës së Shqipërisë, marrëveshjeve të riblerjes. Volumi mesatar ditor i likuiditetit të tërhequr 
nëpërmjet marrëveshjeve të riblerjes me maturim njëjavor ishte 3.7 miliardë lekë. 

 
Tabela e mëposhtme paraqet vëllimet e likuiditetit të tërhequr nëpërmjet operacioneve të 

tregut të hapur. 
 
                                               (Në milionë lekë) 

 
Data 

REPO 
javore 

REPO 
Mujore 

02-10-03 2,779  
09-10-03 3,764  
16-10-03 3,009  
23-10-03 2,435  
30-10-03 4,004  
06-11-03 4,680 100 
13-11-03 5,348 100 
20-11-03 4,538 100 
27-11-03 4,976 100 
04-12-03 3,678 100 
11-12-03 5,123  

                                                 
1 Banka e Shqiperise, mbeshtetur ne rregulloren “Per transparencen dhe konfidencialitetin” 
publikon nderhyrjet ne tregun e parase dhe ate valuator tre muaj pas perfundimit te periudhes.  

18-12-03 3,000  
26-12-03 1,204  

 
 

1.2 Përdorimi i instrumentave mbështetës. 
 
Në mbështetje të instrumentave të tregut të hapur, bankat kanë përdorur depozitën njëditore për 
investimin e likuiditeteve të lira, niveli mesatar ditor i të  cilës ishte 802 milionë lekë. Mungesa e 
likuditetit në ditë të veçanta, solli dhe përdorimin e kredisë njëditore, që gjithësesi ishte në nivele 
më të ulta se tremujorin e kaluar, mesatarisht 13 milionë lekë në ditë. 
 
Grafiku i mëposhtëm paraqet një përmbledhje të ndërhyrjeve të Bankës së Shqipërisë gjatë të 
vitit 2003 e ndarë sipas të katër tre-mujorëve. 
 

Nderhyrjet e Bankes se Shqiperise

2.       NDËRHYRJET NË TREGUN E BRENDSHËM VALUTOR. 
 

 
Në tremujorin e fundit të vitit 2004 Banka e Shqipërisë ka qenë e pranishme në tregun e 
brendshëm valutor përmes ndërhyrjes aktive vetëm gjatë muajit dhjetor. Sikurse dhe gjatë 
pjesës tjetër të vitit veprimet e realizuara gjatë kësaj periudhe janë blerje të valutës. Vëllimi total 
i blerjeve të kryera me bankat e nivelit të dytë vlerësohet në 341.24 milionë lekë ku të gjitha 
veprimet përfaqësojnë blerje të monedhës së përbashkët evropiane. Kështu vlera e valutës së 
tërhequr nga tregu i brendshëm valutor gjatë ndërhyrjes aktive të fundvitit llogaritet në 2.58 
milionë Euro.  
 
 
 
 

Ulja e nivelit 
shkaktohet nga 
tërheqja e përhershme 
e likuiditetit me anë të 
transaksioneve 
outright 


